
Efni: Umsögn Veitna um drög að frumvarpi til laga m breytingu á ýmsum lögum 
vegna sjálfstæðs raforkueftirlits 

 
Veitur hafa kynnt sé drög að ofangreindu frumvarpi, mál nr. 46/2023. Veitur fagna 
áformum um sjálfstætt og öflugt raforkueftirlit en lýsa efasemdum um að sjálfstæði 
einingarinnar sé tryggt ef orkumálastjóri skipar skrifstofustjóra Raforkueftirlits. Þá telja 

Veitur að skrifstofustjórinn ætti eingöngu að sinna raforkueftirliti og bera faglega og 
stjórnunarlega ábyrgð á því, en sjálfstæði einingar og skrifstofustjórans verði ekki tryggt 
ef orkumálastjóri hefur heimild til að fela viðkomandi „önnur verkefni sem orkumálastjóri 

felur honum“, eins og gert er ráð fyrir í 3. gr. frv. Veitur leggja því til að sú heimild verði 
felld út úr frv. 
 

Veitur leggja áherslu á að tryggja verði að tekjur af raforkueftirlitsgjaldi renni eingöngu til 
Raforkueftirlits en séu ekki notaðar til að standa straum af kostnaði við almennan rekstur 
Orkustofnunar. Veitur telja mikilvægt að fjárveitingar til OS annars vegar og 
raforkueftirlitsins hins vegar séu aðskildar og að ljóst sé að raforkueftirlitsgjöld renni 

einungis til starfsemi eftirlitsins. 
 

Í bráðabirgðaákvæði frv. er gert ráð fyrir að deildarstjóri raforkueftirlits Orkustofnunar fari 

með skyldur skrifstofustjóra Raforkueftirlits fram til 1. janúar 2026. Það telja Veitur allt of 

langan tíma og leggja áherslu á mikilvægi þess að sjálfstæður skrifstofustjóri verði 

skipaður hið fyrsta. Einnig er brýnt að huga að sjálfstæði raforkueftirlits í nýju skipuriti 

sameinaðra stofnana orku- og umhverfismála, sem nú er í undirbúningi. 

 

 
Virðingarfyllst, 
 

 
 

Jóhannes Þorleiksson 
Forstöðumaður rafveitu Veitna 
 

 
 
 

 


